
1. fundur fjárhagsnefndar Fjórðungssambands Vestfirðinga haldinn í 

fjarfundi 9. september kl 13.00  

71. Fjórðungsþing Vestfirðinga á kosningasumri kaus eftirfarandi fulltrúa í 

fjárhagsnefnd Fjórðungssambands Vestfirðinga;Elísabet Samúelsdóttir, 

Ísafjarðarbæ, Hrefna Jónsdóttir, Reykhólahreppi, Jón Árnason, Vesturbyggð, Jónas 

Þór Birgisson, Ísafjarðarbæ og Þorbergur Haraldsson, Bolungarvíkurkaupstað. 

Formaður var kosinn Jón Árnason. 

Mætt voru til fyrsta fundar nýrrar fjárhagsnefndar þau Jón Árnason, formaður, 

Elísabet Samúelsdóttir, Hrefna Jónsdóttir, Jónas Þór Birgirsson og Þorbergur 

Haraldsson.Einnig sat fundinn Aðalsteinn Óskarsson, sviðsstjóri Vestfjarðastofu og 

ritaði fundargerð.  

Boðuð dagskrá  

1. Tilllaga til 69. Fjórðungsþings Vestfirðinga að hausti. 
a. Rammi Fjárhagsáætlun 2027 og greinargerð 
b. Rammi Fjárhagsáætlun til þriggja ára, 2028-2030 

c. Tillaga um laun stjórnar og nefnda Fjórðungsambands Vestfirðinga 
2026-2027 

d. Árstillag sveitarfélaga 2027 
2. Önnur mál 

 

Formaður setti fundinn og gengið til dagskrár 

1. Fjárhagsáætlun fyrir árið 2027 

Formaður bauð fulltrúa velkomna til fyrsta fundar nýrrar fjárhagsnefndar.  

Hann gaf Aðalsteini orðið. Hann kynnti niðurstöðu af fundi stjórnar 

Fjórðungssambands  þann 27. ágúst s.l. um að vísa tillögu að ramma að 

fjárhagsáætlun Fjórðungssambandsins fyrir árið 2027 ásamt tengdum gögnum til 

umfjöllunar fjárhagsnefndar.  

a. Rammi Fjárhagsáætlunar 2027 og greinargerð.  

Aðalsteinn kynnti forsendur fjárhagsáætlunar og vísast til greinargerðar um ramma 

hennar og helstu breytingar.  

• Miðað væri við 4% ramma fyrir þróun framlaga sveitarfélaga og útgjöld í 
formi framlaga til Vestfjarðastofu.  

• Tekið er mið af frumvarpi til fjárlaga 2027 og fjármálaáætlun 2027-2031 um 

skerðingar á framlögum til Sóknaráætlun Vestfjarða um 10%.  
• Í samræmi við samþykkt 70. Fjórðungsþings Vestfirðinga að hausti á 

fjárhagsáætlun 2027-2029 er lagt til 3,5 mkr framlag sveitarfélaga til 
umsjónar með framkvæmd Svæðisskipulags Vestfjarða 2025-2050. 

Allir nefndarmenn tóku til máls og lok umræðu gerði formaður tillögu.   

Fjárhagsnefnd Fjórðungssambands Vestfirðinga samþykkir ramma fjárhagsáætlunar 

Fjórðungssambandsins fyrir árið 2027 ásamt greinargerð. En vekur athygli stjórnar 

Fjórðungssambands og Fjórðungsþings að viðmið um hækkun framlaga 

sveitarfélaga um 4%, væri lægri en forsendur frumvarps til fjárlaga 2027 um 

verðlagsþróun. Væri þetta sama tillaga og síðustu ár með lægri viðmið en verðlags 

og launaþróun almennt, Fjórðungssamband og Vestfjarðastofa væru þar að taka 

þar skerðingu í framlögum og yrðu að hagræða í starfsemi.  

Tillaga formanns samþykkt samhljóða 

b. Rammi Fjárhagsáætlunar til þriggja ára.  

Formaður gaf Aðalsteini orðið.  

Hann kynnti tillögu að fjárhagsáætlun til þriggja ára þ.e. tímabilið 2028-2030. Gert 

er ráð fyrir hækkun framlaga sveitarfélaga og til Vestfjarðastofu um 3%, á 

grundvelli greininga viðskiptabanka um hagþróun á Íslandi. Í samræmi við 

Fjármálaáætlun 2027-2031 og Hvítbók Byggðaáætlunar, þá munu framlög til 

Sóknaráætlunar Vestfjarða lækka um 1% milli ára 2028 og 2029 en munu síðan 

lækka um 20% við upphaf nýs áætlunartímabils Sóknaráætlunar Vestfjarða árið 

2030.  

Allir nefndarmenn tóku til máls og lok umræðu gerði formaður tillögu.   

 Fjárhagsnefnd Fjórðungssambands Vestfirðinga samþykkir ramma 

fjárhagsáætlunar Fjórðungssambandsins fyrir árin 2028-2030 ásamt greinargerð. 

En vekur athygli stjórnar Fjórðungssambands og Fjórðungsþings að viðmið um 

hækkun framlaga sveitarfélaga um 3%, væri í anda tillagna síðustu ára að vera við 

mörk verðlags og launaþróun almennt, Fjórðungssamband og Vestfjarðastofa væru 

þar að taka þar skerðingu í framlögum og yrðu að hagræða í starfsemi. 

Fjárhagsnefnd lýsir síðan miklum áhyggjum af þróun framlaga til Sóknaráætlunar 

Vestfjarða.  

Tillaga formanns samþykkt samhljóða 

c. Tillaga um laun stjórnar og nefnda Fjórðungsambands Vestfirðinga 2026-2027 

Formaður gaf Aðalsteini orðið. 

Hann kynnti tillögu að hlutfall launa formanns stjórnar, stjórnar og nefndarfulltrúa 

af þingfarakaupi yrðu óbreytt frá fyrra ári. Launin tækju breytingum samkvæmt 

þingfarakaupi útgefnu 1. júlí 2026. 

Formaður lagði til að tillagan yrði samþykkt og vísað til afgreiðslu Fjórðungsþings.  

Tillagan samþykkt samhljóða. 

d. Árstillag sveitarfélaga 2027. 

Formaður lagði til að í samræmi við samþykkt tillögu að fjárhagsáætlun 2027, þá 

verði árstillag sveitarfélaga 2027 miðað við íbúafjölda 1. janúar 2026, kr 7.662,44 

pr íbúa, eða samtals kr 56.250.000,-.   

Tillagan samþykkt samhljóða. 

2. Önnur mál.  

Engin önnur mál borinn upp. 

Formaður þakkaði fyrir fundinn og sleit honum kl 13.45 


